
DONA Mª LUISA DE LA RED AMPUDIA, SECRETARIA XERAL DO CONCELLO DE CAMBRE (A 
CORUÑA) 
 
 
 
CERTIFICO: 
 
Que a Xunta de Goberno Local, na súa sesión ordinaria do día catro de agosto de dous mil vinte, 
adoptou, entre outros, o seguinte acordo: 
 
«3º.- Expedientes de contratación 
 
3.1 Aprobacion do expediente de contratación núm. 2020/C004/000017, por procedemento 
aberto simplificado, (cun único criterio de adxudicación, de apreciación automática: factor 
prezo),  correspondente aos servizos de colaboración na organización de actividades/eventos 
deportivos e culturais ao aire libre promovidos polo  Concello de Cambre durante dous anos 
Vista a proposta da concelleira delegada da área de Economía, Facenda e Recursos Humanos de 
data 30 de xullo de 2020 que literalmente se transcribe a continuación: 
 
“Con data do 23 de xullo de 2020,  elaborouse polo coordinador de actividades culturais e educativas 
municipal , coa conformidade do Sr. Alcalde, (por avogación de competencias do concelleiro-
delegado da Área de Cultura, Deportes e Xuventude), a memoria xustificativa da necesidade , 
idoneidade ,  insuficiencia de medios  e xustificación da elección do procedemento, para a 
contratación  da colaboración na organización de actividades/eventos deportivos e culturais ao aire 
libre promovidos polo  Concello de Cambre durante dous anos.  
 
Nesa mesma data do 23 de xullo de 2020, asínase polo coordinador de actividades culturais e 
educativas municipal , coa conformidade do Sr. Alcalde, (por avogación de competencias do 
concelleiro-delegado da Área de Cultura, Deportes e Xuventude),  o informe técnico relativo aos 
criterios de valoración , solvencia esixible aos licitadores, réxime de penalidades e sancións,  e 
condicións especiais de execución do contrato . 
 
Con data do 24 de xullo seguinte, asínase polo coordinador de actividades culturais e educativas 
municipal o prego de prescricións técnicas para a contratación  da Colaboración na organización de 
actividades/eventos deportivos e culturais ao aire libre promovidos polo  Concello de Cambre 
durante dous anos ,  dividíndose o obxecto do contrato en catro lotes, e cun valor estimado total  de  
97.385,49 euros e un orzamento base de licitación de 107.124,10 euros, IVA incluido  . 
 
Os lotes nos que se divide o contrato son os seguintes:  
 
LOTE Nº1: Servizos para a organización e realización actividades/eventos deportivos  
LOTE Nº2: Servizos para a organización de actividades/eventos culturais  
LOTE Nº3: Servizo de elaboración de Memorias técnicas das actividades/eventos culturais 
LOTE Nº 4: Subministración de Carpas para o desenvolvemento das  actividades/eventos culturais 

Consta Informe de Intervención  asinado o 17 de xullo de 2020 polo interventor municipal,  respecto 
da existencia  no orzamento  de 2020 de crédito suficiente nas aplicacións orzamentarias  
334.22609, 341.22609 e 334.22706 
 
Consta a providencia do sr. Alcalde , de data 27 de xullo actual, de inicio do expediente de 
contratación, propoñendo o procedemento aberto simplificado , de conformidade co establecido nos 
artigos 131 e 159 e concordantes da LCSP. 

 
Visto o informe emitido pola  técnica de xestión de Administración xeral, coa conformidade da 
Secretaría xeral  e máis do interventor municipais, de data 30 de xullo de 2020, favorable á 
aprobación do expediente de contratación, e que contén a proposta de acordo a adoptar. 
 
Constando todos os documentos preceptivos, e tendo en conta as atribucións que me fóron 
conferidas polo señor Alcalde segundo a Resolución núm. 1323/2019 do 1 de xullo, así como a 
delegación de atribucións da Alcaldía a prol da Xunta de Goberno Local efectuada mediante 
Resolución número 1324/2019, do 1 de xullo, propoño  a adopción do seguinte ACORDO: 
 
Primeiro: Declarar motivada no expediente a necesidade do contrato para dar cumprimento ás 
competencias municipais en materia de ocupación do tempo libre e promoción da cultura,  (art. 25.2 
apartados m) e l) da Lei 7/85  do 2 de abril, reguladora das bases do réxime local , e art. 80.2.n) da 
Lei 5/1997 do 22 de xullo da Administración Local de Galicia), e ante a insuficiencia dos medios 
personais e materiais cos que conta o Concello de Cambre para poder levar a cabo estas tareas tan 
específicas, tendo en conta que desde a Concellería de Cultura, Deportes e Xuventude do Concello 
de Cambre, prográmanse e organizanse eventos/ competicións deportivas e culturais que, ante a 
falta de medios para a colaboración na organización, xestión e realización, requiren da contratación 
de diferentes servizos e subministracións,   quedando acreditada a natureza e extensión das 
necesidades que se pretenden cubrir, a  idoneidade do obxecto e o contido para satisfacelas, 
segundo se deriva da documentación obrante no expediente, todo isto de conformidade co 
establecido nos artigos 1, 28  e 116 da Lei 9/2017, do 8 de novembro, de contratos do sector 
público, pola que se transpoñen ao ordenamento xurídico español as directivas do Parlamento 
Europeo e do Consello 2014/23/UE e 2014/24/UE, do 26 de febreiro de 2014 (en adiante LCSP). 
 
Segundo: Declarar o expediente de contratación ordinario e, de conformidade co artigo 117.1 da 
LCSP, aprobar o contido íntegro do expediente de contratación núm. 2020/C004/000017, por 
procedemento aberto simplificado, (cun único criterio de adxudicación, de apreciación automática : 
factor prezo),  correspondente aos servizos de Colaboración na organización de actividades/eventos 
deportivos e culturais ao aire libre promovidos polo  Concello de Cambre durante dous anos ,  
dividíndose o obxecto do contrato en catro lotes, e cun valor estimado total  de  97.385,49 euros e un 
orzamento base de licitación de 107.124,10 euros, IVA incluido ,   isto a teor do establecido nos 
artigos 131.2, 145.1 e 159 e concordantes da LCSP. 
 
Terceiro: Aprobar o gasto por conta das aplicacións orzamentarias  334.22609, 341.22609 e 
334.22706,  comprometéndose o Concello a consignar as cantidades que corresponda nos 
seguintes exercicios orzamentarios. 
 
Cuarto: Aprobar o prego de cláusulas administrativas particulares e mailo prego de prescricións 
técnicas, e aprobar as características propias deste contrato, tal e como aparecen reflectidas no 

Anexo I do prego administrativo. 
 
Quinto: Tendo en conta o establecido na Disposición Adicional Segunda, punto 7, da LCSP, e o 
informe emitido pola Secretaria Xeral de data 29 de outubro de 2019 en relación coa designación, 
composición, número de membros e limitacións na designación de membros da mesa  de 
contratación, no presente expediente, a mesa de contratación estará composta por : 
 

Presidenta:  A Sra. concelleira delegada de Economía, Facenda e Recursos Humanos 
dona María Dolores  Pan Lesta e, como suplente, o Sr. Concelleiro de 
Urbanismo e Obras, don Juan González Leirós . 

 
Vogais:  A secretaria xeral da Corporación dona María Luisa de la Red Ampudia e, 

como suplente, o/a funcionario/a que legalmente a substitúa. 
 

O interventor municipal don Francisco Javier Ulloa Arias e, como suplente, o/a 
funcionario/a que legalmente o substitúa.  
 
A técnica de xestión de Administración xeral adscrita a Secretaría, 
responsable de Contratación, dona María Fernanda Montero Carré e, como 
suplente, o técnico de administración xeral adscrito á área de urbanismo, don 
Fernando M. Garrido Negreira. 

 
O coordinador deportivo municipal don  José Amando Pena Vila ,  e como 
suplente, o  coordinador de actividades culturais e educativas don José Luis 
Martínez Názara. 

 
Secretaria:     A auxiliar administrativa adscrita ao Departamento de Secretaría dona Mª 

Juncal Capín Fonseca e, como suplente, a técnica de xestión de 
Administración xeral adscrita a Secretaría, dona Verónica María Otero López.  

 
Sexto: Dispoñer a apertura do procedemento de licitación mediante a publicación do correspondente 
anuncio no Perfil do Contratante do Concello de Cambre, integrado na Plataforma de Contratación 
del Sector Público do Estado, de conformidade co establecido nos artigos 63 e 135 da LCSP. 
 
Sétimo: Publicar o presente acordo no Perfil do Contratante, así como os documentos do 
expediente que conteñen a información a que se refire o artigo 63.3 da LCSP.” 
 
A Xunta de Goberno Local, por unanimidade dos cinco concelleiros asistentes á sesión, aprobou a 
proposta tal e como foi transcrita». 
 
E para que conste e produza os oportunos efectos e coa salvidade e a reserva dos termos que 
resulten da aprobación da acta correspondente (artigo 206 do Real decreto 2568/1986, do 28 de 
novembro) asino esta certificación por orde e co visto e prace do Sr. alcalde en funcións don Juan 
González Leirós. 
 
Cambre, na data da sinatura electrónica. 
 
Visto e prace 

O alcalde en funcións 
P.D. (R.A. nº1038 /2020, do 23 de xullo) 
Juan González Leirós        A secretaria xeral 

